1. Анатацыя

У рабоце прадстаўлена падрабязнае апісанне краязнаўчага маршруту Мінск – Заслаўе – Якуцкія горы – Івянец – Мінск. Апісанне дапоўнена ілюстрацыямі, картамі схемы маршрута і месцаў прыпынку, фізіка-геаграфічнай  характарыстыкай. Вызначаны мэты і задачы экскурсіі і пададзены спісак выкарыстанай літаратуры.

Маршрут цікавы тым, што ён пралягае па месцах, звязаных з сярэдневяковай гісторыяй Беларусі. Акрамя таго дазваляе культурна адпачыць, умацаваць сваё здароўе і атрымаць дадатковы зарад энэргіі.

Аб’ектамі даследвання сталі: 

· Малы замак “Замэчак”;
· Спаса-Прэабражэнская царква;
· Парк “Якуцкія горы”;
· Касцёл Св. Міхаіла;
· Касцёл Св. Аляксея;
· Івянец – горад майстроў;
Даследваўшы гэтыя помнікі архітэктуры, ёсць магчымасць пазнаёміцца з сярэдневяковымі легендамі і паданнямі Беларусі. Гэты маршрут будзе карысны для вывучэння рэгіянальных помнікаў гісторыі, культуры і краязнаўчай справы, а таксама папулярызацыі здаровага ладу жыцця. 
Вынікам экскурсіі стала правядзенне мерапрыемстваў з выкарыстаннем складзенага маршрута: удзел у падрыхтоўцы школьнага часопіса “Я люблю Беларусь - 2“ (напісанне сачыненняў, водгукаў, эссэ), дыспут “Навошта мы вывучаем гісторыю”, мультымедыйная прэзентацыя для бацькоў “Погляд у гісторыю Беларусі”.

Матэрыял даследавання мэтазгодна выкарыстоўваць пры вывучэнні гісторыі Беларусі, геаграфіі Беларусі, прыродазнаўства, беларускай мовы і літаратуры. Выкарыстанне напрацаваных матэрыялаў на ўроках і  ў пазакласнай рабоце ставіць мэтай распаўсюджванне сярод вучняў, іх бацькоў, настаўнікаў краязнаўчых і экалагічных ведаў, адраджэнне забытых культурных традыцый нашых продкаў.
Удзельнікам экскурсіі бачацца значныя перспектывы існавання складзенага маршрута, яго асобае значэнне ў грамадска-культурным жыцці школы. Работа над праектам паўплывала на выхаванне ў вучняў патрыятызму, любві і павагі да роднай Бацькаўшчыны, да Беларусі.

Мэта: 
Павелічэнне прыхільнікаў краязнаўчага руху сярод вучняў школы, фарміраванне самасвядомасці, грамадзянска-патрыятычных пачуццяў і адказнасці за захаванне гісторыка-культурнай і прыроднай спадчыны, папулярызацыя здаровага ладу жыцця.
Задачы:

· Удасканаліць турыстска-краязнаўчую работу сярод вучняў;

· Паглыбіць тэарэтычныя веды і практычныя уменні па краязнаўству;

· Развіваць цікавасць да гісторыка-культурных і прыродных каштоўнасцей рэгіёна;

Выконваць культурна-асветніцкую работу. 

2. Тапаграфічная схема маршрута Мінск – Заслаўе – Якуцкія горкі – Івянец – Мінск

3. Месцы прыпынку

4. Фізіка–геаграфічная характарыстыка маршрута
Маршрут Мінск – Заслаўе – Якуцкія горкі – Івянец – Мінск знаходзіцца ў межах Беларускай атэклізы. Магутнасць асадавых парод складае 420-450 м. Зложана пародамі дэвонскага і мелавога ўзросту: пяскі, гліна, мел.

Маршрут праходзіць па Мінскаму ўзвышшу, на яго цэнтральнай і заходняй частках. Пераважаюць высоты ад 200-250 м. Рэльеф расчленены рэкамі Іслач, Уса, Сула. Сярод карысных выкапняў пераважае пясчана-жвіровы матэрыял. Апрацаваныя кар’еры, якіх шмат ад Мінска да Заслаўя і каля яго, запоўнены вадой.

Клімат умерана – кантынентальны. Сярэдняя тэмпература студзеня ў Мінску  – 6,3 ◦С, на Якуцкіх гарах – 6,4 ◦С,  у Заслаўі – 6,5 ◦С, у Івянцу – 6,0 ◦С; сярэдняя тэмпература ліпеня  ў Мінску  +17,8 ◦С, на Якуцкіх гарах  +17,9 ◦С, у Заслаўі +18,0 ◦С, у Івянцу +18,2 ◦С. Гадавая колькасць ападкаў ад 646 – 660 мм. Найбольшая колькасць іх выпадае ў межах Івянца (665 мм). Працягласць вегетацыйнага перыяда ад 186  да 190 дзен (у Заслаўі – 184–185 дзен). Сумарная сонечная радыяцыя ад 3700 да 3750 МД к/м2, што дазваляе вырошчваць тыя культуры, якія характэрны да цэнтральнай часткі  Беларусі.
Становішча Беларусі ў зоне дастатковага ўвільгатнення, асаблівасці геалагічнай будовы і рэльефу ствараюць спрыяльныя ўмовы для  ўтварэння ўнутраных вод. Акрамя іх у выніку гаспадарчай дзейнасці чалавека створаны вадасховішча, сажалкі, каналы, якія значна павялічваюць плошчу воднай паверхні. Паверхневыя воды адносяцца да басейну рэк Неман і Бярэзіна. Гэта частка найбольш узвышаная, таму рэкі адносяцца да басейнаў Балтыйскага і Чорнага мароў.
Недалёка ад Заслаўя, каля гары Маяк, бярэ пачатак рака Свіслач. Напрамак яе цячэння з захаду на паўднёвы ўсход. На гэтай рацэ, паміж пасёлкам  Крыжоўка і вескай Семкава, створана Заслаўскае водасховішча. Наступная рака, якая бярэ пачатак у межах гары Маяк, – Уша. Гэта прыток Віліі. Цячэ на поўнач. На гарэ Дзяржынская бярэ пачатак рака Іслач і яе левы прыток Волма, на якім стаіць горад Івянец.
5. Погляд у гісторыю Беларусі

Наша падарожжа пралягала па маршруту Мінск – Заслаўе – Якуцкія горкі – Івянец – Мінск. Гэта падарожжа – спалучэнне мноства прыемных i дзiўных рэчаў: агляд помнiкаў архiтэктуры, знаёмства са старажытнымi рамёствамi, паказальныя выступленнi рыцараў – каскадзёраў, удзел у сярэдневяковых рыцарскiх забавах, выступленне музыкаў са сярэдневяковай музыкай, пачастунак духмянай гарбатай у карчме i грандыёзнае фаер-шоў.

Заслаўе

Асфальтаваная шаша  спыняе свой бег ля ўзгорка, дзе размяшчаецца найстаражытная заслаўская рэліквія - "Замэчак",  папросту малы замак. Менавіта адгэтуль "ёсць пайшоў" Ізяслаўль, які з часам здабыў сваё цяперашняе імя Заслаўе.

Карпатлівымі працамі шматлікіх археолагаў на працягу 120 гадоў  загадка Замэчка калі не расчыненая канчаткова, то ва ўсякім разе шмат у чым праяснена. Да тысячагоддзя хрысціянства ў Беларусі, у 1992 годзе, на Замэчку быў усталяваны мемарыяльны знак, выкананы ў выглядзе крыжа на круглым пастаменце. Як мяркуюць гісторыкі, 992 год адзначыўся стварэннем Полацкай дыяцэзіі, але гэтаму папярэднічалі драматычныя падзеі, у арбіту якіх быў уцягнуты і Ізяслаўль.
Пачыналіся гэтыя падзеі ў Полацку "крывавым вяселлем" князя Ўладзіміра з полацкай князёўнай Рагнедай, аб чым стагоддзямі ўспаміналі на Русі летапісцы і быліннікі, аб чым і сёння скупа і ў той жа час маляўніча апавядаюць старажытныя пісьмёны, аб чым складзеныя шматлікія паэтычныя і празаічныя творы, пастаўленыя тэатрльныя  спектаклі і экранізацыі... Але варта толькі ступіць на зямлю Замэчка, як ізноў аказваешся ў салодкім палону літаратурных і гістарычных асацыяцый, і перад вачамі ажываюць падзеі той далёкай пары, калі тут была паселеная са сваім сынам Ізяславам ганарлівая Рагнеда-Гарыслава...
Замэчек стаў для іх і суправаждальнай  іх аховы мініятурнай крэпасцю (усяго-то меней полугектара). "Володимер же устрои город, и да има, и нарече имя гораду таму Изяславль", - сведчыць Лаўрэнцеўскі летапіс. У 988 году, пасля вадохрышча, князь Ізяслаў заняў полацкі пасад. Магчыма, разам з ім пераехала ў Полацак і Рагнеда. Зрэшты, гэтай версіі прытрымваюцца далёка не ўсе гісторыкі. Насупраць, шматлікія мяркуюць, што Рагнеда так і засталася тут, у Ізяслаўлі, які, як лічыў вядомы гісторык Барыс Грэкаў, стаў першым згаданым у пісьмовых крыніцах феадальным валоданнем ва Ўсходняй Еўропе.

 Паводле летапісу, Рагнеда добраахвотна прыняла манаскі пастрыг пад імем Анастасіі. А народнае паданне прыпісвае ёй нават заснаванне манастыра ў Ізяслаўлі, дзе яна правяла свае апошнія дні. У 1000 году памерла Рагнеда-Гарыслава-Анастасія, якая за сваё кароткае жыццё, ледзь больш 30 гадоў, пражыла тры жыцці - полацкай князёўны, жонкі вялікага князя кіеўскага і, нарэшце, манашкі-чарніцы. Дзе яе магіла? Можа быць, тут, на Замэчке, дзе малілася і думала? Бо мясцовыя жыхары завуць яго "магілай Рагнеды". 
[image: image9.jpg]


На наступны год памёр і сам Ізяслаў, праз два гады - яго сын Усяслаў Ізяслававіч. А не ці былі Рагвалодавічы атручаныя як непажаданыя прэтэндэнты на вялікакняжацкі кіеўскі пасад?
 Мы ніколі ўжо не пазнаем пэўнага адказу на гэтае пытанне, як, зрэшты, і на шматлікія іншыя. Ды толькі варожасць спадчыннікаў Полацка і Кіева доўжылася яшчэ не адно стагоддзе...

Ішоў час, змяняўся аблічча Ізяслаўля, які ўступіў у XI стагоддзе. Згас Замэчек, панясучы з сабою шматлікія таямніцы, а непадалёк ад яго, усяго ў паўтара кіламетрах, пачаў разрастацца пасёлак на берагах рэк Свіслачы і Чарніцы - цяперашняе Заслаўе. У яго гістарычным цэнтры захаваліся магутныя земляныя валы і бастыёны замка, збудаванага тут ужо ў XVI -XVII стагоддзях магнатамі Глебавічамі. Унутры гэтых умацаванняў тады жа падняўся белакаменны будынак кальвініцкага храма - збору, пераробленага пазней у [image: image10.jpg]


касцёл, а затым - у царкву.

Cnacа-Праабражэнская царква - адна з двух найважных архітэктурных дамінант Заслаўя. Другая - Марыінскі касцёл XVIII стагоддзя. Вертыкалі іх званіц   фіксуюць дзве важныя ў гістарычным ландшафце горада тэрыторыі. Гэта замак - рэзідэнцыя феадала - і прытуліўшыйся да яго Рынак - цэнтр таргова-рамеснага пасада. Рэнесанс і барока гэтых культавых помнікаў суседнічаюць з прастадушным сельскім краявідам, чароўнасць якога застаецца ў памяці надоўга і падахвочвае госця даўжэй затрымацца тут...

[image: image12.jpg]


Зрэшты, затрымацца варта яшчэ і таму, што Заслаўе вельмі багата цікаўнымі музейнымі экспазыцыямі. Так, у Выставачным комплексе, што знаходзіцца побач з касцёлам, прадстаўлены габелены "Рагнеда", "Малітва" і "Полацкія званы", створаныя беларускімі мастакамі Вольгай Дзёмкінай і Юрыем Піскуном па матывах старажытнай гісторыі Заслаўя і Полацка. Тутака ж, у экспазыцыі "Музыка вячорак", можна ўбачыць і - што куды цікавей - пачуць музычныя прылады, якія існавалі ў розных рэгіёнах Беларусі.

А этнаграфічны комплекс, размешчаны побач з чыгуначным вакзалам і ўключае ў сябе паравы млын, клець, кузню, дае бачнае паданне аб жыцці Заслаўя ў пачатку XX стагоддзі. Як і сто гадоў таму назад, тут прымае госцяў "хата завознікаў" - у ёй раней спыняліся тыя, хто завозіў збожжа на памол...

Аднак пара ў шлях і таму вернемся на звыклую нам дарогу і, прытрымліваючыся па ёй, працягваем нашу займальную экскурсію.
Якуцкія горы .

Мы завiталi на Якуцкiя горы, што размешчаны на грэбнi Мiнскага ўзвышша i з прадвеку былi ўшанаваныя язычнiкамi. Зараз жа Якуцкiя горы дораць бадзерасць i добры настрой тым, хто прыязджае сюды за спартыўнымi ўражаннямi. 

Незабыўнае задавальненне - ляцець з высокай гары на вялікай хуткасці. Падаецца, цябе толькі што падштурхнулі, а ты ўжо - у падножжа гары. Усім было весяла. Спачатку мы з радасцю скручваліся на цюбінгах і залазілі на гару зваротна. Але потым шлях у гару станавіўся ўсё цяжэй, патроху ўсё пачалі стамляцца. Калі ўсаджваліся ў аўтобус, шчокі ў усіх былі румяныя, вочы бліскучыя.

Але ж бадзерасць і выдатны настрой яшчэ доўга будуць нам дапамагаць тварыць і радавацца жыццю, бо ў здаровым целе – здаровы дух. 
Івянец

У Івянцы, які з даўніх пор славіцца сваімі здабычамі і знакамітымі майстрамі, мы агледзелi гатычны Аляксееўскі касцёл пачатку 20 ст. і францысканскі манастыр з нядаўна адрэстаўраваным касцёлам Св. Міхаіла. Гэты храм, пабудаваны ў 18 ст. у стылю "віленскага" барока, дзівіць чысцінёй ліній, багаццем знешняга дэкору і ўнутранага ўбрання. Затым мы наведалi Гісторыка-краязнаўчы музей, ганчарную майстэрню, кузню. Самае цiкавае - акунулiся ў атмасферу Сярэдневякоўя. Гульні, рыцарскія забавы, сярэдневяковыя танцы, паказальныя выступленнi каскадзераў з рыцарскага клуба пакінулi незабыўна яркія ўспаміны. Жадаючыя змоглi пастраляць з лука або арбалета. 

Сярэдневяковы шляхціч запрасіў усіх у карчму, дзе можна было не толькі паспытаць пачастунак, але і паслухаць сярэдневяковую музыку. 

А ў завяршэнні праграмы нас чакала грандыёзнае файер-шоў (агністае шоў).
Iвянец – старасвецкае мястэчка, вядомае ўжо ў 1470 годзе, як маёнтак Альжбеты Салагубаўны. Сведчаннем таму высокiя вежы барочнага касцёла i шэрыя тоўстыя сцены кляштара айцоў францысканцаў. Комплекс быў пабудаваны  пад кiраўнiцтвам айца Альберцiна па фундацыi Тэадора Ваньковiча ў пачатку 17 ст.
Пачынаць гутарку пра гісторыю таго або іншага населенага пункта прынята з яго назвы. 

Разумныя i практычныя людзi выбралi для пасялення менавiта гэтае месца. У тыя далёкiя часы шырокая i паўнаводная рака Волма была добрым водным шляхам зносiн, была багата рыбай. У дрымучых лясах Налiбокскай пушчы было шмат ягад i грыбоў. Было i яшчэ адно багацце – тутэйшая зямля, якая дазваляла займацца i земляробствам i ганчарнай справай. Нашы продкi i аселi ў гэтым месцы, каб адваяваць у дрымучай пушчы багацце прыроды.
Гiсторыя Iвянца iдзе ў глыбiню стагоддзяў, заглянуць у якiя сёння дастаткова цяжка. Нажаль крынiц, якiя б падрабязна апiсвалi мiнулае гарадка, не засталося. Але ж некаторыя сведчаннi пра мiнулае Iвянца захавалiся.

Дзесьцi на рубяжы 13-16 стагоддзяў, часоў поўных міжусобiц, захопнiцкiх войн – узнiкла на рацэ Волме маленькае паселiшча Iвянец. Яно не было крэпасцю, не ляжала на вялiкiх ваенных шляхах. У кнiзе “Россия” (Петербург, 1905 г.) даецца больш поўнае апiсанне: “Селение Ивенец размещено на север от Рубежевич, верстах в 23, при речке Волма, притока Ислочи. У старой почтовой дороги с Минска в город Ошмяны (Виленской губернии). Жильцов здесь около 2000 человек, есть православная церковь, два костела. Однажды в год, в день Святой Троицы, бывает здесь ярмарка, а базары по воскресеньям".

Наша знаёмства з Iвянцом пачалося з наведвання касцела Св. Мiхаiла Архангела (Белы касцел). Зараз – гэта галоўная гiсторыка-мастацкая славутасць Iвянца. Размяшчаючыся на ўзгорку, якi амываюць воды Волмы, помнік дае пачатак аб'ёмнай кампазіцыі паселішча з боку ракі і дарогі на Дзяржынава. Ён добра праглядаецца з набярэжнай, шматлікіх вуліц і завулкаў, актыўна ўдзельнічаючы ў стварэнні сілуэта пасёлка. 

Комплекс пабудаваны ў 1702-1705 гг. уключае касцел, кляштар францысканцаў i браму. Касцёл – мураваная трохнефавая крыжовая базiлiка з трохвежавым галоўным фасадам. Цэнтральны неф i трансепт накрыты двухсхiльнымi дахамi з фiгурнымi франтонамi на тарцах. Ярусы вежаў угору значна памяншаюцца. Фасады багата аздоблены ордэрнай пластыкай i лепкай. Вокны - з лучковымi i фiгурнымi завяршэннямi. Унутры цэнтральны неф перакрыты цылiндрычнымі распалубкамi, бакавыя – крыжовымi скляпеннямi.

 Iнтэр’ер спачатку быў упрыгожаны разьбой, лепкай, скульптурай. Над уваходам у асноўнае памяшканне размешчаны крывалiнейныя ў плане хоры, якiя падтрымлiваюцца дзвюма слупамi. У алтарнай частцы тры стукавыя алтары – цэнтральны i два бакавыя, вырашаны ў архiтэктурнай пластыцы з калонамi, упрыгожанымi ракайльнымi капiтэлямi.

 Да заходняга боку касцёла прымыкае мураваны двух-трохпавярховы будынак кляштара. 
 Па восi касцёла размешчана брама, якая з’яуляецца архiтэктурна – мастацкiм акцэнтам агароджы кляштара. Уяўляе сабой трохчасткавую кампазiцыю з чатырох руставаных слупоў з арачным лучковым праёмам, завершаным крывалiнейным франтонам. З усходняга боку сцяны захавалася васьмiгранная вежа. Паўднёвая частка сцяны ўмацавана масiўнымi контрфорсамi. 

 Старажытны цэнтр Івянца традыцыйна складаўся на  правым беразе ракі Волмы. І сёння, менавіта там, размешчаны яго гістарычныя рэліквіі. Сярод купы старых дрэў, ля дарогі, падымае да неба сваю востраканечную вежу касцёл Св. Аляксея (1907). Ён быў пабудаваны на сродкі сям’і генерал-лейтэнанта Эдварда Коверскага (1837-1916), спецыяліста ў вобласці ваеннай картаграфіі, які жыў па суседству з Івянцом. Касцёл стаў сямейнай усыпальніцай Коверскіх. 
Гэта аднанефавы храм з пяціграннай апсідай і квадратнымі сакрысціямі. На галоўным фасадзе выступае двух’ярусная шатровая званіца са стральчатым уваходным парталам у ніжнім ярусе і акном-ружай над ім. Над апсідай - чатырохгранная шатровая вежа-ліхтар. Перад касцёлам трохарачная мураваная брама ў стылі неаготыкі. Нажаль, згублены ўсыпальніца і мемарыяльны знак, што быў пастаўлены на памяць аб фундатарах у алтарнай частцы храма.

А побач з быўшым Рынкам красуецца ўзведзены ў 18 стагоддзі францысканскі манастыр з касцёлам. Ансамбаль манастыра пастаўлены так, што ажурныя вежы яго храма глядзяцца ў ваду ракі Волмы, як у люстэрка. Касцёл СВ. Міхаіла Архангела з’яўляецца яркім прыкладам “віленскага” барока.  

Абодва помнікі – касцёл Св. Аляксея і манастырскі ансамбль – з’яўляюцца дастойным упрыгожаннем утульнага гарадского пасёлка. 
Размешчаны на ўсходнім краі Налібокскай пушчы Івянец упершыню упамінаецца ў пісьмовых крыніцах як Гівенеч у 1470 годзе. Пасля ім на працягу доўгага часу валодалі буйныя феадалы Салагубы. Пры іх селішча ў 1522 годзе стала мястэчкам. У сярэдзіне 16 стагоддзя тут з’яўляюцца пратэстанты, а разам з імі – кальвінісцкая царква, школа, шпіталь. Пасля другога падзелу Рэчы Паспалітай (1793 г.) мястэчка становіцца цэнтрам воласці ў Расійскай імперыі.
З Івянцом звязаны лёс выдатнага народнага ўмельца, рэзчыка па дрэву, Апалінарыя Пупко. Ён пражыў больш 90 гадоў. А пасля сябе пакінуў сотні скульптур, карцін, малюнкаў. 
У маі 1916 года ў яго доме жыў прафесійны рэвалюцыянер, потым вядомы савецкі дзяржаўны і ваенны дзеяч Міхаіл Фрунзе. Савецкая ўлада ў Івянцы пратрымалася нядоўга – усяго некалькі месяцаў. Ледзь схлынула германская, як пачалася польская акупацыя, у выніку якой Івянец апынуўся ў складзе Польшчы да 1939 года. Пасля аб’яднання Беларусі статус Івянца павысіўся – ён стаў раённым цэнтрам. А ў 1962 годзе ўвайшоў у склад Валожынскага раёна на правах гарадскога пасёлка. 
Наступным прыпынкам нашага падарожжа стала наведванне ганчарнай майстэрні і кузні.
Гэта рамяство вядома ў Івянце з ХVI стагоддзя і жыве тут да нашага часу.  Багацце Івянца – высокаякасныя пластычныя гліны, якія пры абпале набывалі светла-ахрысты колер. Асобай папулярнасцю ў пакупнікоў карысталіся такія вырабы мясцовых майстроў, як цацкі-свістулькі, імбрычкі, цукарніцы, вазы, попельніцы, кухонны і сталовы посуд (тэракотавая, чорнаглянцавая, паліваная) - чыгуны, міскі, паўміскі, талеркі, кружкі. Рабілі тут таксама тэракотавыя і паліўныя кафлі для печаў і камінаў з малюнкам раслін, жывёлін, гербаў гарадоў і шляхецкіх родаў. 

Візітнай карткай івянецкай керамікі быў узор з рознакаляровых гладкіх і хвалістых палосак, яловых галінак,завіткоў, нескладаных геаметрычных фігур. Для декарыроўкі вырабаў выкарыстоўвалі тэхніку "фляндроўкі”.
Яна ўяўляе сабою прыём расчэсвання адмысловым прыстасаваннем свежананесенага на паверхню выраба пласта фарбы ў выглядзе зігзагаў, хваль, палосаў, якія падкрэсліваюць круглявасць ганчарных форм і надаюць вырабам каларыстычную сакавітасць. Гэта і ёсць арыгінальны пашпарт мясцовай керамікі, знакаміты івянецкі “акцэнт”. 

Да канца ХIХ стагоддзя ў мястэчку было сямнаццаць ганчарных майстэрняў і больш трыццаці гандлёвых крам, дзе мясцовы і прыезджы люд мог купіць што душы было заўгодна. Івянецкую кераміку ахвотна набывалі Менск, Вільня, Варшава, ды  і ўся Заходняя Беларусь была добра з ёй знаёмая. Лепшую прадукцыю везлі на выставы, і ў прыватнасці на выставу, уладкаваную ў Пецярбурзе ў 1913 году - да 300-годдзя царскай дынастыі Раманавых. 
Гістарычныя буры і катаклізмы дваццатага стагоддзя цяжка адбіліся на старажытнай здабычы. Толькі ў 50-х гадах была адноўлена тут ганчарная вытворчасць, а ў 1960 годзе створана фабрыка мастацкай керамікі і гафт. Заквітнелі таленты новага пакалення майстроў. Найбуйнейшыя музеі краіны лічылі за гонар мець не ў запасніках, а ў сваіх сталых экспазіцыях узоры івянецкай керамікі. У 1960-х гадах сталі ўладкоўваць нават персанальныя выставы мясцовых умельцаў - ці гэта не сведчанне  іх найвышэйшага прафесійнага майстэрства?! Так набыў Івянец славу своеасаблівай "акадэміі" беларускага ганчарнага мастацтва.

Зазіраючы ў мясцовы гісторыка-краязнаўчы музей, можна скласці паданне аб горадзе майстроў. Знаёмства з яго экспанатамі лішні раз пераконвае: каштоўныя крупінкі памяці, раскінутыя па шматлікіх беларускіх мястэчках, быўшы сабраныя разам, складаюцца ў велічную мазаіку нашага мінулага.
6. Літаратура
1. Энцыклапедыя гісторыі Беларусі, “Беларуская энцыклапедыя” імя П.Броўкі, Мінск, 1994.
2. Беларускі энцыклапедычны даведнік, “Беларуская энцыклапедыя”, Мінск, 1995.
3. Зборнік помнікаў гісторыі і культуры Беларусі, Мінск, 1985.
4. Варавва А.,  “Путеводитель: От Минска до Вильнюса”, Минск, рекламно-издательское унитарное предприятие “РИФТУР” РБ, 2005.
Існуе легенда, быццам у глыбокай старажытнасці адна вельмі багатая княгіня, невядома адкуль праязджала праз Iвянецкую мясцовасць, завязла разам з брычкай і коньмі ў вялікім балоце. У той час людзі вакол не жылі і таму ратаваць яе не было каму. Княгіня, бачачы немінучую пагібель, прыйшла ў роспач і ў то самы час убачыла недалёка прыгожую жанчыну, якая пляла вянок з кветак.


-  Як мне выратавацца ад няшчасця? - запыталася княгіня ў жанчыны.


-  Пагадзіся засялiць  гэтую мясцовасць народам - выратуешся,- сказала жанчына.


-  Згодна,- адказала княгіня.


Коні яе адразу выйшлі з балота, нібы з ручая, не адчуваючы ніякага цяжару.


Тады княгіня спытала ў жанчыны, як назваць гэтае месца.


-  Ці бачыш вянок у маіх руках?


-  Бачу.


-  Тады назаві новае месца Івянцом, - сказала дзіўная жанчына і знікла.

